
A temporada estival é unha oportunidade para realizar un tra-
ballo que estableza lazos coas comunidades da contorna apro-
veitando as programacións de verán. A Orquesta Clásica de 
Vigo, decana das orquestras de Galicia, conta cunha tempada 
estable na cidade de Vigo pero cando chega o verán xurde a 
posibilidade de presentar ou explorar a música en contextos 
moitas veces insóltos, chegando ás persoas dun xeito moitas 
veces máis próximo.

Concertos ás beiras do Miño é unha oportunidade para tecer 
unha ponte cultural a través da música de orquestra, esco-
llendo espazos únicos das localidades fronteirizas como son 
os castelos, as igrexas, os parques ou as prazas. Unha opor-
tunidade para colaborar e sumar forzas dende os dous lados 
do Miño para explorar e percorrer o noso patrimonio a través 
da música.

Concertos ás beiras do Miño é un proxecto da Orquesta Clásica 
de Vigo que conta coa colaboración da Deputación de Pon-
tevedra, á que lle agradecemos o seu compromiso, así como 

a colaboración dos concellos por acoller e acompañar esta 
porgramación sinfónica.

Nesta segunda edición, navegaremos polo río Miño levando a 
música sinfónica ás localidades fronteirizas de As Neves, Mel-
gaço, Caminha e A Guarda. Catro oprotunidades únicas para 
gozar das noites de verán escoitando a música de L. V. Beetho-
ven da man da Orquesta Clásica de Vigo.

Queremos darvos as grazas por acompañarnos  viaxando polas 
dúas marxes do río Miño e condidámosvos a seguirnos durante 
todo o ano. Agardamos que este concerto sexa o primeiro de 
moitos.

Manuel Martínez Torres

Ludwig van Beethoven 
(1770-1827) 

PROGRAMA

As criaturas de Prometeo (Abertura)
Sinfonía n.o 3 en mi bemol maior, op. 5

En 1800 Beethoven compuxo a música para o ballet As criaturas 
de Prometeo, a súa primeira gran obra escénica. Inspirada no 
mito clásico de Prometeo, quen pasou á historia por roubarlle 
o lume aos deuses para darllo á humanidade. Unha historia foi 
empregada no romanticismo como idea ilustrada.

A abertura ábrese cunha secuencia de acordes que lembra moi-
to á impactante obertura da súa Sinfonía nº 1, rematada o ano 
anterior. Ambas obras están escritas en do maior. A música da 
obertura reaparecería máis adiante noutras partituras de Bee-
thoven, especialmente no número final do ballet, onde o tema 
do violín correteando se mestura cun outro tema que Beethoven 
acabaría utilizando como base para o Finale da súa Sinfonía 
Eroica, que é a seguinte obra no programa desta noite, de feito, 
algúns dos temas deste ballet reaparecerán máis adiante na 
súa obra, incluído no Finale da súa Sinfonía n.º 3.

Neste contexto ilustrado chegamos á sinfonía n.º 3 Eroica de 
Beethoven, obra composta entre 1803-1804 supón un punto de 
inflexión na carreira do compositor, chegando así a nunha obra 

fundamental da historia da música plenamente romántica. E, do 
mesmo xeito que o roubo do lume dos deuses desencadeou o 
episodio da caixa de Pandora, o soño da razón produciu os seus 
monstruos. A historia da dedicatoria da Eroica é ben coñecida. 
O título orixinal que Beethoven lle puxo á sinfonía foi Bonapar-
te, en honra a Napoleón, a quen idolatraba polos seus ideais 
republicanos. Porén, o 18 de maio de 1804, a recentemente rati-
ficada constitución de Napoleón estipulaba que o goberno da 
“República” debía ser dirixido por un emperador hereditario: o 
propio Napoleón. Ao saberse isto, Beethoven montou en cólera:

Entón non é máis que un home coma os demais. Ago-
ra pisoteará todos os dereitos dos homes para servir 
á súa propia ambición; ¡porase por riba de todos os 
demais e converterase nun tirano!

A dedicatoria da sinfonía foi anulada e o título borrado furiosa-
mente do manuscrito. No seu lugar, Beethoven deu á sinfonía 
o título heroico co que agora é coñecida, incluíndo o subtítulo 
adicional: “Para celebrar a memoria dun grande home.”

Pero esto son historias, pequenas lendas e moitas medias ver-
dades que non nos deben apartar do verdadeiramente impor-
tante. Concerto que imos escoitar esta noite supón unha lec-
tura dun momento de cambio e consolidación estilística nun 
compositor fundamental para a historia da música occidental. 

Dende a Orquesta Clásica de Vigo agardamos que gocen nesta 
noite de verán coa enerxía que desprende a música sinfónica 
do inconfundible Beethoven.

Manuel Martínez Torres

Manuel Martínez Álvarez-Nava 
Director titular e artístico

Nacido en Oviedo en 1957. Discí-
pulo do mestre Alfonso Ordieres 
Rivero, estuda violín e viola no 
Conservatorio Superior de Astu-
rias. Posteriormente amplía os 
seus estudos de viola con Enri-
que Santiago. Estuda dirección 
de orquestra co mestro Jacques 
Bodmer, discípulo do lexendario 
mestro Hermann Scherchen. Foi 
profesor violista da Orquesta Sin-
fónica de Asturias “Angel-Muñiz 
Toca” entre 1977 e 1983. Fundador, 
Solista y Concertino da Orquesta 
Universitaria de Oviedo, da que 
también foi director adxunto. De 
1983 a 2023 foi catedrático de 
violín no Conservatorio Superior 
de Música de Vigo. Recentemente 
foi director convidado en cidades 
como L’Aquila, Viana do Castelo, 
Porto, Trento ou Hamburgo. É o 
director titular da Orquesta Clá-
sica de Vigo dende a súa creación 
en 1984.

Orquestra Clásica de Vigo 
40 aniversario

A Orquesta Clásica de Vigo, deca-
na de Galicia, naceu en 1984 da 
man do seu director titular e 
artístico Manuel Martínez Álvarez- 
Nava, configurando un proxec-
to que ofrece a súa programa-
ción anual na cidade de Vigo. Nos 
40 anos de historia da entidade, 
as obras interpretadas superan 
as 500, sendo isto un exemplo 
de aposta pola diversidade na 
música. Nos últimos anos reali-
zou propostas de danza, cinema 
en directo, bandas sonoras, pro-
postas actuais e obras consagra-
das. Trátase dunha formación que 
aposta pola innovación, os novos 
formatos e o traballo entre dis-
ciplinas, espazos e estilos. Polos 
seus atrís pasaron máis de 650 
instrumentistas de toda Galicia e 
do Norte de Portugal, con máis de 
140 solistas. A Orquestra Clásica 
de Vigo non entende de estilos ou 
etiquetas na súa programación, 
que se acolle como unha opor-
tunidade para explorar a riqueza 
do patrimonio musical e atraer a 
públicos distintos aos da música 
clásica tradicional.

